
ՕՐԵՆՔԻ ՆԱԽԱԳԾԻ 
	1. ՀՀ ազգային անվտանգության ծառայություն
	23.03.2022 թ.

	
	N 11/309

	Դիտողություններ և առաջարկություններ չկան:
	

	2. ՀՀ ոստիկանություն
	17.03.2022 թ.

	
	N 1/21/21685-22

	Դիտողություններ և առաջարկություններ չկան:
	

	3. ՀՀ մարդու իրավունքների պաշտպանի գրասենյակ
	16.03.2022 թ.

	
	N 01/13.4/1532-22

	Դիտողություններ և առաջարկություններ չկան:
	

	4. ՀՀ հակակոռուպցիոն կոմիտե
	23.03.2022 թ.

	
	N 18-2447գ-22

	Դիտողություններ և առաջարկություններ չկան:
Միաժամանակ, առաջարկվում է Նախագծի ընդունումից հետո ՀՀ քննչական կոմիտեում ինքնավար պաշտոն զբաղեցնող անձանց թեկնածությունների ցուցակում ընդգրկվելու նպատակով անցկացվող մրցույթները, թեկնածուների հավակնորդներին ներկայացվող պահանջները և ընթացիկ ստուգումներն իրականացվեն «Հակակոռուպցիոն կոմիտեի մասին» օրենքի կարգավորումներին համապատասխան՝ համարժեք իրավակարգավորումներ նախատեսելով «Քննչական կոմիտեի մասին» օրենքում: 
Իսկ մինչև նախագծերն ուժի մեջ մտնելը արդեն իսկ նշանակված քննչական կոմիտեում ինքնավար պաշտոն  զբաղեցնող անձինք անցնեն վերոնշյալ չափանիշներին համապատասխան ատեստավորում: 

	Չի ընդունվել
Հայաստանի Հանրապետության քննչական կոմիտեի մասին օրենքում առկա են բավարար կարգավորումներ՝ ստուգելու ինչպես քննիչների թեկնածությունների ցուցակում ընդգրկվելուն հավակնող անձանց մասնագիտական գիտելիքները, ունակությունները (որոնք իրականացվում են գրավոր քննության, որից դրական գնահատական ստանալուց հետո՝ նաև բանավոր քննության միջոցով, այնուհետև գրավոր և բանավոր քննություններից դրական գնահատական ստանալուց հետո նաև հարցաթերթիկ լրացնելու միջոցով), այնպես էլ՝ գործող քննիչների համապատասխանությունը զբաղեցրած պաշտոնին՝ պարբերաբար իրականացվող ատեստավորումների միջոցով: 
Ավելին, քննությունների անցկացման կարգը, հարցաթերթիկում ներառվող հարցերի շրջանակը և լրացման կարգը, բավականին բարդեցված է ի տարբերություն նախաքննություն իրականացնող այլ մարմիններում անցկացվող մրցույթների:
Բացի այդ, Քննչական կոմիտեում քննությունների անցկացման կարգը սահմանում է Քննչական կոմիտեի նախագահը, որին կարելի է ծանոթանալ Քննչական կոմիտեի պաշտոնական կայքում հետևյալ հղմամբ՝ https://www.investigative.am/news/view/inkorporacia-vorakavorman-karg.html :
Հետևապես, նման պայմաններում «Հակակոռուպցիոն կոմիտեի մասին» օրենքի կարգավորումներին դրանք համապատասխանեցնելու անհրաժեշտությունը բացակայում է:

	[bookmark: _GoBack]5. ՀՀ ֆինանսների նախարարություն
	28.03.2022 թ.

	
	N 01/11-1/4914-2022

	1. «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 4-րդ հոդվածի 1-ին մասի համաձայն՝ պետական պաշտոն և պետական ծառայության պաշտոն զբաղեցնող անձանց վարձատրության հիմնական սկզբունքներն են`
1) պետական պաշտոն և պետական ծառայության պաշտոն զբաղեցնող անձանց վարձատրության միասնական, արդարացի համակարգի և պետական պաշտոններ և պետական ծառայության պաշտոններ զբաղեցնող անձանց պարտականություններին, պատասխանատվությանը համապատասխանող հիմնական աշխատավարձի ապահովումը.
(...):
Օրենքի 3-րդ հոդվածի 1-ին մասի 2-րդ կետի համաձայն՝ լրացուցիչ աշխատավարձ է համարվում աշխատավարձի փոփոխական մասը, որը հաշվարկվում է պաշտոնային դրույքաչափի նկատմամբ, և որի վճարումը պայմանավորված է նույն կետի «ա» և «բ» ենթակետերում թվարկված որևէ պայմանի և(կամ) պայմանների առկայությամբ և ներառում է`
ա. հավելում` նույն ենթակետում նշված պայմաններից որևէ մեկի կամ դրանցից մի քանիսի, այն է՝ Հայաստանի Հանրապետության աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու, զինվորական, քրեակատարողական և փրկարար ծառայության, առանձնակի ռիսկայնության, ինչպես նաև հատուկ մասնագիտացման առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում,
(...):
Օրենքով «հավելում» հասկացության բնորոշումից պարզ է դառնում, որ պետական պաշտոն և պետական ծառայության պաշտոն զբաղեցնող անձանց հավելումը տրվում է ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու դեպքերում, զինվորական, քրեակատարողական և փրկարար ծառայության առանձնահատկություններով պայմանավորված, բայց ոչ երբեք մասնագիտացում պահանջող պաշտոն զբաղեցնելու կամ աշխատանք կատարելու համար, այլապես համանման տրամաբանությամբ հավելում կսահմանվեր նաև մասնագիտացում պահանջող բոլոր տեսակի աշխատանքների կատարման կամ պետական պաշտոն և պետական ծառայության պաշտոն զբաղեցնող անձանց համար[footnoteRef:1]: Ընդ որում, հավելման վերաբերյալ միևնույն տրամաբանությունը դրված է նաև ՀՀ աշխատանքային օրենսգրքի վերաբերելի կարգավորումներում: [1:  Պետական ծառայությունը մասնագիտական գործունեություն է, որն ուղղված է Հայաստանի Հանրապետության օրենսդրությամբ պետական մարմիններին վերապահված լիազորությունների իրականացմանը։ Հանրային ծառայության պաշտոնն արժանիքահեն, կարիերային առաջընթացով բնութագրվող, քաղաքական չեզոքություն և մասնագիտական գործունեություն պահանջող հաստիքային միավոր է, որը նախատեսված է պետական ծառայության առանձին տեսակների համար նախատեսված պաշտոնների անվանացանկով կամ համայնքային ծառայության պաշտոնների անվանացանկով (տե՛ս «Հանրային ծառայության մասին» օրենքի 3-րդ հոդվածը):] 

	Չի ընդունվել
Ներկայացված նախագծի հիմքում դրված է ոչ թե քննիչների կողմից մասնագիտացում պահանջող աշխատանքի կատարման հանգամանքը, այլ վերջիններիս նկատմամբ իրենց գործառույթների իրականացմամբ պայմանավորված արտաքին ազդեցությունների հավանականության բարձր աստիճանն ու ռիսկայնությունը: 
Ընդ որում,  Օրենքի 3-րդ հոդվածի 1-ին մասի 2-րդ կետը սահմանում է, ի թիվս այլնի, աշխատանքի առանձնակի ռիսկայնությամբ պայմանավորված հավելումների տրամադրման հնարավորությունը:

	2. ՀՀ քննչական կոմիտեում ինքնավար պաշտոն զբաղեցնող անձի համար հավելում սահմանելը նույն կարգավիճակում գտնվող անձանց (այլ քննչական մարմիններում ինքնավար պաշտոն զբաղեցնող անձանց և ծառայողների) նկատմամբ տարբերակված մոտեցման դրսևորում է, որի համար որևէ օբյեկտիվ և ողջամիտ չափանիշ առկա չէ, այն չի կարող համարվել հիմնավորված:
	Չի ընդունվել
Նախագծի կապակցությամբ դիտարկումներ չեն ստացվել Ազգային անվտանգության ծառայությունից, որը 2024 թվականից դադարելու է նախաքննություն իրականացնել: Ինչ վերաբերում է Հակակոռուպցիոն կոմիտեին, ապա դրա ծառայողների սոցիալական երաշխիքների հարցն արդեն իսկ կարգավորված է:

	3. Նախագծի ընդունման հիմնավորումներում նշվում է, որ նախագծի ընդունումը ՀՀ քննչական կոմիտեում ինքնավար պաշտոն զբաղեցնող անձանց համար կառաջացնի ՀՀ պետական բյուջեից տարեկան շուրջ 3,404.3 մլն դրամ լրացուցիչ գումարի հատկացման անհրաժեշտության:
Նախագծի ընդունման պարագայում քննիչների աշխատանքի վարձատրության ծախսերի գծով կպահանջվի ՀՀ պետական բյուջեից տարեկան լրացուցիչ 5,129.1 մլն դրամ հատկացման անհրաժեշտություն (ներառյալ քննիչներին տրվող պարգևատրումները, ինչպես նաև վերոնշյալ ծախսերի ավելացումներով պայմանավորված «Հայաստանի Հանրապետության քննչական կոմիտեի մասին» օրենքի 47-րդ հոդվածի 3-րդ մասին համապատասխան՝ ՀՀ պետական բյուջեով նախատեսված «1180 11003 ՀՀ քննչական կոմիտեի պահուստային ֆոնդ» միջոցառմամբ նախատեսված միջոցների ավելացումները)՝ ՀՀ քննչական կոմիտեի քննիչների թվաքանակի, ինչպես նաև քննիչների համապատասխան պաշտոնների պահպանման պարագայում:
	Ընդունվել է
Նախագծի ընդունմամբ կապահովվի Քննչական կոմիտեի ինքնավար պաշտոն զբաղեցնող անձանց աշխատանքի ռիսկայնությանը համահունչ վարձատրությունը:
Նախագծի ընդունման արդյունքում Հայաստանի Հանրապետության պետական բյուջեի ծախսերում ակնկալվում է հետևյալ փոփոխությունը.
2023թ. ապրիլ-դեկտեմբեր ամիսների համար Քննչական կոմիտեի ինքնավար պաշտոն զբաղեցնող անձանց (ընդհանուր 975 անձ) ամսական դրույքաչափի իննսուներկու տոկոսի չափով հավելում նախատեսելու դեպքում նախնական հաշվարկով տարեկան կտրվածքով անհրաժեշտ է շուրջ 4,012,130,304.00 ՀՀ դրամ։
Նախագծի ընդունմամբ եկամուտների նվազեցում չի նախատեսվում:

	6.ՀՀ վարչապետի աշխատակազմի սոցիալական հարցերի վարչություն
	06.04.2023թ

	1. Նախագծի 2-րդ հոդվածով առաջարկվում է օրենքի 14.2-րդ հոդվածի վերնագրում «հավելավճարները» բառից հետո լրացնել «և հավելումները» բառերը, մինչդեռ նշված հոդվածի վերնագրում «հավելավճարները» բառն առկա չէ:
	Ընդունվել է 
1.Նախագծում կատարվել է համապատասխան փոփոխություն:

	2. Նախագծի 3-րդ հոդվածով առաջարկվում է օրենքի 14.2-րդ հոդվածը լրացնել 6-րդ մասով, մասնավորապես առաջարկվում է սահմանել, որ քննչական կոմիտեում ինքնավար պաշտոն զբաղեցնող անձին, որպես առանձնակի ռիսկային, բարդություններով պայմանավորված և մասնագիտացում պահանջող պաշտոն զբաղեցնող անձ, սույն օրենքով սահմանված կարգով տրվում է հավելում՝ պաշտոնային դրույքաչափի 92 տոկոսի չափով։ Օրենքի 14.2-րդ հոդվածի 5-րդ մասի համաձայն՝ քննչական կոմիտեի զինվորական քննչական գլխավոր վարչությունում ինքնավար պաշտոն զբաղեցնող անձանց, ծառայության առանձնահատկություններով պայմանավորված, տրվում են հավելումներ: Համադրելով նախագծի 3-րդ հոդվածը և օրենքի 14.2-րդ հոդվածի 5-րդ մասը, ստացվում է, որ  քննչական կոմիտեի զինվորական քննչական գլխավոր վարչությունում ինքնավար պաշտոն զբաղեցնող անձանց շարունակվելու է տրվել ծառայության առանձնահատկություններով պայմանավորված հավելումներ, ինչը լրացուցիչ պարզաբանման կարիք ունի:
	Ընդունվել է
2.Նախագծում կատարվել է համապատասխան փոփոխություն:

	7.ՀՀ վարչապետի աշխատակազմի պետաիրավական վարչություն

	Նախագծով առաջարկվող հիմնական կարգավորումն այն է, որ Քննչական կոմիտեում ինքնավար պաշտոն զբաղեցնող անձին,  որպես առանձնակի ռիսկային, բարդություններով պայմանավորված և մասնագիտացում պահանջող պաշտոն զբաղեցնող անձ, տրվում է հավելում՝ պաշտոնային դրույքաչափի 92 տոկոսի չափով:
Հարկ է նկատել, որ մեջբերված կարգավորումն աղավաղում է առանց այդ էլ որոշակիորեն խաթարված վարձատրության համակարգի միասնական տրամաբանությունը՝ էապես ընդլայնելով վերոնշյալ չափանիշների հասցեատեր պաշտոնները: Նման մոտեցումն ընդունելի չի կարող համարվել, քանի որ այդ պարագայում հանրային ծառայության բազմաթիվ պաշտոններ ևս արդարացիորեն կարող են բնութագրվել նույնկերպ՝ այդ պաշտոնները զբաղեցնող անձանց մոտ համանման կարգավորումներ իրենց մասով նույնպես ամրագրելու ակնկալիքի ձևավորմամբ, ինչը կիմաստազրկի հավելման ինստիտուտի էությունը:
	Չի ընդունվել
Նախագծում նշված հասկացությունները տալու համար հիմք է ընդունվել Պետական պաշտոններ և պետական ծառայության պաշտոններ զբաղեցնող անձանց վարձատրության մասին ՀՀ օրենքում կիրառվող հասկացությունները (14 հոդվածի 4-րդ մաս, 6-րդ հոդվածի 5-րդ մաս, 14.4 հոդվածի 5-րդ մաս և այլն), ընդ որում՝ հհակոռուպցիոն կոմիտեում ինքնավար պաշտոն զբաղեցնող անձանց վարձատրությանը վերաբերող հոդվածում (14.4 հոդված) ևս կիրառվում է այդ հասկացությունը, ավելին՝ նույն օրենքում վերջերս կատարված փոփոխություններով, որոնց արդյունքում դատախազության աշխատակիցների համար սահմանվեցին հավելավճարներ՝ ևս կիրառվել են նշված հասկացությունները:

